ԱՄՓՈՓԱԹԵՐԹ
«Պետական տուրքի մասին» օրենքում լրացում և փոփոխություն կատարելու մասին
ՀՀ օրենքի նախագծի
	1. Հայաստանի Հանրապետության ֆինանսների նախարարություն
	06․04.2022թ.

	
	N 01/2-3/5054-2022

	1․ «Պետական տուրքի մասին» ՀՀ օրենքում համապատասխան լրացում նախատեսող օրենքի նախագիծ, որով պետական տուրք է նախատեսվում տնկանյութի հավաստագրի տրամադրման համար՝ միաժամանակ սահմանելով, որ նշված պետական տուրքի դրույքաչափը չի ներառում ծառայությունների կամ գործողությունների կատարման հետ կապված ծախսերը: 
Այս առումով, հայտնում ենք, որ հստակեցման կարիք ունի հավաստագրերի տրամադրման գործընթացի իրականացման շրջանակներում ծառայությունների մատուցման ֆինանսավորման աղբյուրը:
	Ընդունվել է:
Հավաստագրի տրամադրման վճարի մեջ լաբորատոր փորձաքննության իրականացման ծախսը ներառված չէ, որի համար նախատեսված վճարը կկատարվի տնկանյութի արտադրություն իրականացնող կազմակերպության կողմից։ 


	2․ Առաջարկում ենք Նախագծի 2-րդ հոդվածում Օրենքի բառից հետո ավելացնել 16-րդ հոդվածի բառերը։
	Ընդունվել է։

	2. Հայաստանի Հանրապետության արդարադատության նախարարություն
	12․05.2022թ.

	
	N //20659-2022

	1․  ՀՀ ԱԺ-ում առաջին ընթերցմամբ ընդունված Սերմերի և տնկանյութի մասին Հայաստանի Հանրապետության օրենքի նախագծի (Կ-195-10.03.2022-ՏՏԳՇ-011/1) 8-րդ հոդվածի 1-ին մասի համաձայն՝ «Նախահիմնային, հիմնային և վերարտադրված սերմերը ենթակա են պարտադիր հավաստագրման, իսկ ելակետային, հիմնային, հավաստագրված, վերարտադրված եւ սովորական տնկանյութերը Հայաստանի Հանրապետության կառավարության սահմանած ժամկետում պարտադիր հավաստագրման»:
Վերոգրյալ իրավանորմի վերլուծությունից պարզ է դառնում, որ հավաստագրման ենթակա են և՛ սերմերը, և՛ տնկանյութերի որոշ տեսակները, իսկ Նախագծով առաջարկվում է սահմանել բազային տուրքի դրույքաչափ միայն տնկանյութի հավաստագրի տրամադրման համար:
Վերոգրյալի համատեքստում՝ առաջարկում ենք Նախագծում դիտարկել նաև սերմերի հավաստագրի տրամադրման համար պետական տուրքի դրույքաչափ սահմանելու հարցը, իսկ նման կարգավորման անհրաժեշտության բացակայության դեպքում՝ առաջարկում ենք համապատասխան հիմնավորումներ  ներկայացնել Նախագծին կից ներկայացվող նախագծի ընդունման հիմնավորումների մեջ, ղեկավարվելով «Նորմատիվ իրավական ակտերի մասին» օրենքի 6-րդ հոդվածի 5-րդ մասի դրույթներով, որոնց համաձայն՝ «Փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը»:

	Ընդունվել է։

	3. Հայաստանի Հանրապետության պետական եկամուտների կոմիտե
	21․06.2022թ.

	
	N 01/3-4/43160-2022

	1․  Հայաստանի Հանրապետության պետական եկամուտների կոմիտեն քննարկել է «Պետական տուրքի մասին» օրենքում լրացում և փոփոխություն կատարելու մասին» ՀՀ օրենքի նախագիծը, որի վերաբերյալ հայտնում ենք հետևյալը:
Նախագծին կից ներկայացված հիմնավորման համաձայն` նախագծի    կարգավորումների ենթակա ոլորտը՝ Հայաստանի Հանրապետությունում սերմերի և տնկանյութի հավաստագրման համար պետական տուրքի սահմանումն է։ Սակայն նախագծի 1-ին հոդվածով պետական տուրք սահմանվում է միայն տնկանյութի հավաստագրի տրամադրման համար:
Ելնելով վերոգրյալից՝ առաջարկվում է նախագծի 1-ին հոդվածով պետական տուրք սահմանել նաև սերմերի հավաստագրի տրամադրման համար կամ նախագծի հիմնավորումը համապատասխանեցնել ներկայացված նախագծին:
	Ընդունվել է:




